
Ибн Аббос розияллоҳу анҳумодан ривоят қилинади:

«Расулуллоҳ соллаллоҳу алайҳи васаллам:

«Аллоҳим! Сенга таслим бўлдим. Сенга иймон келтирдим. Сенга
таваккул қилдим. Сенга тавба қилдим. Сен ила хусумат қилдим.

Аллоҳим! Сенинг иззатинг ила, Сендан ўзга илоҳ йўқ, мени
залолатга кетказишингдан паноҳ сўрайман. Сен ўлмайдиган, тирик
Зотсан. Жину инслар ўладилар», дер эдилар».

Иккисини Муслим ривоят қилган.

Расулуллоҳ соллаллоҳу алайҳи васалламнинг бу дуоларида Аллоҳ
таолонинг Ўзига яраша мақтовлари, У Зотга иймон, таслим бўлиш,
таваккул ва тавба қилиш каби бандаликнинг эътирофи ила залолатга
кетишдан паноҳ сўраш бордир.

Ҳақиқатда, банданинг залолатга кетиши, тўғри йўлдан адашиши энг катта
бахтсизликдир. Ундан доимо паноҳ тилаб туриш керак.

«Насиҳатлар гулдастаси» китобидан

Ўзбекистон Республикаси Дин ишлари бўйича қўмитанинг 2022 йил 4 апрелдаги 02-07/
2234-рақамли ва 2023 йил 23 мартдаги 03-07/ 1912-рақамли хулосалари асосида
тайёрланди.


